
BAB III  

MÉTODE PANALUNGTIKAN 

 

3.1 Métode Panalungtikan  

Dina ieu panalungtikan, panalungtik ngagunakeun pamarekan kualitatif 

métode déskriptif analisis. Nurutkeun Moleong (2012, kc. 6) panalungtikan 

kualitatif nyaéta panalungtikan nu dimaksud pikeun maham kana fénoména atawa 

kaayaan ngeunaan naon nu karandapan ku objék panalungtikan, misalna waé 

paripolah, pamikiran, motivasi, tindakan, jrrd. Nurutkeun Arikunto (2013, kc. 3) 

kecap deskriptif asalna tina basa inggris to describe hartina ngajéntrékeun hiji hal, 

misal kaayaan, kondisi, situasi, kajadian, kagiatan, faktual, jrrd. Sedengkeun 

deskriptif nurutkeun Moleong (2012, kc. 11) nyaéta data nu dikumpulkeun 

mangrupa kecap-kecap, gambar, sarta lain angka-angka. Ku kituna, laporan 

panalungtikan eusina ngeunaan kutipan kekecapan data, pikeun méré gambaran 

ngeunaan hiji objek nu ditalungtik, nu dihasilkeun ku cara wawancara, catetan 

laporan di lapangan, poto, jeung rékaman wawancara. Sedengkeun métode 

déskriptif mangrupa salsahiji métode pikeun méré gambaran perkara objék nu 

ditalungtik, sarta ngébréhkeun sagala hal nu aya patalina jeung panalungtikan 

ngeunaan toponimi di lembur Kecamatan Conggéang Kabupatén Sumedang.  

 

3.2 Désain Panalungtikan  

Désain panalungtikan mangrupa rarancang nu gunakeun dina hiji 

panalungtikan.  Nurutkeun Rahardjo (2017) désain panalungtikan hakékatna 

rarancang aksi panalungtikan (action plan) nu mangrupa hiji kagiatan nu 

ngaruntuy sacara logis nu matalikeun antara patalékan panalungtikan nu rék 

dijawab sarta kacindekan panalungtikan nu mangrupa jawaban tina éta masalah 

panalungtikan. Nurutkeun Arikunto (2013, kc. 22-23) désain panalungtikan 

mangrupa prosés nu dirarancang pikeun ngajawab sarta ngajéntrékeun sababaraha 

masalah nu nyampak dina éta panalungtikan. Pikeun ngahontal kana tujuan 

panalungtikan bisa digambarkeun ku bagan saperti di handap.  

Bagan 3. 1  
        Désain Panalungtikan 

 

 

3.3 Lokasi Panalungtikan  

Lokasi dina ieu panalungtikan nyaéta di Kecamatan Conggéang Kabupatén 

Sumedang. Kecamatan Conggéang salasahiji kecamatan nu aya di Kabupatén 

Sumedang Jawa Barat. Kecamatan Conggéang perenahna aya di belah kalér 

dayeuh Kabupatén Sumedang, wates Kecamatan Conggéang belah kalér aya 

Kabupatén Indramayu, belah wétan Kecamatan Ujungjaya, belah kidul 

Kecamatan Paseh jeung belah kulon Kecamatan Buahdua. Sacara geografis 

Kecamatan Conggéang aya dina 6°41’ LU-6°45’ LS jeung 107°58’ BT-108°40’ 

BT. Sacara topografi, Kecamatan Conggéang mangrupa dataran tinggi nyaéta aya 

dina 280-500 mdpl sarta miboga iklim tropis. Ieu hal nu ngalantarankeun taneuh 

Masalah panalungtikan  

Ngumpulkeun data:  

1) Studi pustaka  

2) Observasi  

3) Wawancara 

4) Dokumentasi  

 

 

 

 

Kacindekan   

Analisis data: 

Tehnik analisis unsur langsung  

 

Deskripsi data: 

1) Kasang tukang 

panalungtikan  

2) Pola méré ngaran tempat  

 

 

Unstrumen panalungtikan  

1) Kartu wawancara  

2) Alat rekam  

3) Kaméra  

di daérah Kecamatan Conggéang hadé pisan keur tatanén. Lega wilayah 

Kecamatan Conggéang nyaéta 10.531 Ha. 

3.3.1 Kondisi Sosial Budaya Kecamatan Conggéang  

3.3.1.1  Démografi atawa Kependudukan  

 

 

 
Gambar 3.  1 

Péta Kecamatan Conggéang 
 

Kecamatan Conggéang minangka salasahiji kecamatan nu aya di 

Kabupatén Sumedang Jawa Barat. Kecamatan Conggéang pernahna aya di belah 

kaléreun puseur dayeuh Kabupatén Sumedang. Wates Kecamatan Conggéang 

belah kalér aya Kabupatén Indramayu, belah wétan Kecamatan Ujungjaya, belah 

kidul Kecamatan Paseh jeung belah kulon Kecamatan Buahdua. Kecamatan 

Conggéang dibagi kana 12 Désa jeung 41 Dusun.  

Lega wilayah di Kabupatén Sumedang nyaéta 155.871,98 Ha, luyu jeung 

Peraturan Daerah Kabupaten Sumedang No. 2 Taun 2012 ngeunaan Rencana Tata 

Ruang Wilayah Kabupaten Sumedang Taun 2011-2031 nu ngawengku 26 

kecamatan, kaasup Kecamatan Conggéang. Dibagi kana 210 lembur jeung 7 

kelurahan Kecamatan.  

Jumlah penduduk Kecamatan Conggéang taun 2018 nya éta aya 34.538 

jiwa. Ditilik tina komposisina, jumlah penduduk Kecamatan Conggéang leuwih 

loba awéwé batan lalaki. Eu di handap aya jumlah penduduk dumasar kana 

wandabaga.  

Tabél 3. 1 
Jumlah Penduduk Kecamatan Conggéang Kabupatén Sumedang 

No. Ngaran Lembur/Désa Lalaki Awéwé Jumlah 

1. Conggéang Wetan  1002 1011 2013 

2. Conggeang Kulon 1899 2087 3986 

3. Karanglayung 1836 1854 3690 

4. Cibubuan  1104 1131 2235 

5. Cacaban  852 957 1809 

6. Ungkal  371 371 742 

7. Babakan Asem 1553 1684 3237 

8. Padaasih  2248 2263 4511 

9. Cibeureuyeuh  850 870 1720 

10. Cipamekar 2095 1961 4056 

11. Jambu 1505 1448 2953 

12. Narimbang 1774 1812 3586 

Jumlah 17089 17449 34538 

(Sumber: Data Penduduk Kecamatan Conggéang Taun 2018) 

 

3.3.3.2 Agama atawa Sistem Kapercayaan  

Masarakat di Kecamatan Conggéang mayoritas agama Islam nepi ka 100%. 

Jumlah tempat ibadah nu aya di Kecamatan Conggéang nya éta 60 masjid jeung 

41 mushola.  

3.3.3.3 Basa  

Masarakat di Kecamatan Conggéang umumna pituin Sunda. Basa nu 

digunakeun ogé dina sapopoé nyaéta ngagunakeun basa Sunda. Aya ogé 

masarakat nu lain asli ti Sunda atawa masarakat luar Jawa Barat ti Jawa, Padang, 

jsb. Masarakat nu lain pituin Sunda biasana ngagunakeun basa Indonesia nalika 

komunikasi. 

3.3.3.4 Atikan Masarakat  

Tina widang atikan, masarakat Kecamatan Conggéang kawilang alus, 

katitén tina tingkatan masarakat nu sakola ti mimiti SD/MI, SLTP, SMU/SMK, 

jeung PT/UNIV aya 33.158 jalma. Dina ngarojong atikan di Kecamatan 

Conggéang aya fasilitas pendidikan nya éta 20 PAUD, 7 TK, 19 SD, 1 MI, 2 

SMP, 3 MTS jeung 1 SMA.  

 

Tabél 3. 2 
Jumlah Atikan Masarakat Kecamatan Conggéang 

No. Ngaran 

Lembur/Désa 

Atikan  

SD/ 

MI 

SLTP SMU/ 

SMK 

PT/ 

UNIV  

Teu tamat 

SD 

Jumlah 

1. Conggéang Wetan  730 379 553 181 - 1843 

2. Conggeang Kulon 861 1080 1322 444 - 3707 

3. Karanglayung 2285 710 380 136 15 3526 

4. Cibubuan  1467 367 281 53 - 2168 

5. Cacaban  815 472 386 74 - 1747 

6. Ungkal  428 160 108 - 6 756 

7. Babakan Asem 2403 404 254 49 - 3110 

8. Padaasih  2921 1099 317 52 - 4389 

9. Cibeureuyeuh  708 508 376 68 - 1660 

10. Cipamekar  2305 985 563 117 - 3970 

11. Jambu  1484 828 458 72 - 2842 

12. Narimbang  1965 915 490 147 - 3517 

Jumlah 18372 7905 5488 1393 21 33235 

     (Sumber: Data Penduduk Kecamatan Conggéang Taun 2018) 

3.3.3.5 Pakasaban Masarakat  

          Sacara umum di Kecamatan Conggéang pakasaban masarakat lolobana jadi 

tani atawa tatanén, aya ogé nu jadi buruh tani, pedagang, buruh/karyawan, 

PNS/TNI, atawa tempat usaha lianna, saperti ieu tabél di handap. 

Tabél 3. 3 

Jumlah Pakasaban Masarakat Kecamatan Conggéang 

No. 
Ngaran 

Lembur/Désa 

Pakasaban Masarakat 

Tani 
Buruh 

tani 
Dagang 

Buruh/ 

Karyawan 

PNS/ 

TNI 

Lain- 

Lain 

Jumla

h 

1. Conggéang Wetan  427 67 69 109 66 676 1414 

2. Conggeang Kulon 736 119 56 278 68 1550 2807 

3. Karanglayung 736 124 70 132 61 1512 2635 

4. Cibubuan  461 145 40 74 59 803 1582 

5. Cacaban  441 57 39 69 40 642 1288 

6. Ungkal  137 23 26 28 3 310 527 

7. Babakan Asem 825 123 59 73 60 756 1896 

8. Padaasih  1052 159 67 131 51 1748 3208 

9. Cibeureuyeuh  319 48 38 68 44 651 1168 

10. Cipamekar  916 155 69 119 59 1649 2967 

11. Jambu  547 73 48 112 38 1342 2160 

12. Narimbang  835 102 35 100 62 1395 2529 

Jumlah 7432 1195 616 1293 611 13034 24181 

(Sumber: Mata Pencaharian Penduduk Kecamatan Conggéang Taun 2018) 

 

3.4 Data jeung Sumber Data Panalungtikan  

Anu dijadikeun data dina ieu panalungtikan nyaéta ngaran-ngaran lembur 

atawa tempat nu aya di Kecamatan Conggéang. Sedengkeun sumber dina ieu 

panalungtikan nya éta aparat pamaréntah désa, tokoh masarakat, sesepuh nu apal 

kana kasang tukang lembur nu aya di Kecamatan Conggéang.  

3.4.1 Réspondén  

Dina ieu panalungtikan aya sababaraha réspondén nu bakal dijadikeun 

narasumber pikeun meunangkeun data. Kritéria narasumber dina ieu 

panalungtikan nya éta saperti di handap ieu.  

1. Asli warga lembur satempat  

2. Boga kalungguhan husus di lemburna  

3. Tokoh masarakat (adat, agama) nu leubeut kuluangna  

Tabél 3. 4 

Daptar Idéntitas Réspondén 

No.  Idéntitas Réspondén 

 1.  

 

Wasta            : Muhari  

Umur             : 70 taun  

Wandabaga    : lalaki 

Alamat           : Lencang, Cibubuan 

Atikan            : SR 

Kalungguhan  : sesepuh désa 

Cibubuan  

2. 

 

Wasta            : Eman Sulaksana  

Umur             : 65 taun 

Wandabaga    : lalaki 

Alamat           : Padaasih  

Atikan            : SD 

Kalungguhan  : Kawil II Desa 

Padaasih 

3. 

 

Wasta            : Yayan Santosa. S, Sos  

Umur             : 56 taun  

Wandabaga    : lalaki 

Alamat           : Cimalaka  

Atikan            : S1 

Kalungguhan  : Kasubag Umum 

Pegawai (Kecamatan Conggéang)  

No.  Idéntitas Réspondén 

4. 

 

Wasta            : Zaeca. F. Shuheryana  

Umur             : 51 taun  

Wandabaga    : lalaki 

Alamat           : Conggéang  

Atikan            : STM  

Kalungguhan  : Kaur Program Ds 

Conggéang  

 

 

5. 

 

Wasta            : Nana Suhana. S.Sos  

Umur             : 50 taun  

Wandabaga    : lalaki  

Alamat           : Babakan Asem  

Atikan            : S1 

Kalungguhan  : Sekertaris Desa  

6. 

 

Wasta            : Acep  

Umur             : 47 taun  

Wandabaga    : lalaki 

Alamat           : Jambu Kidul  

Atikan            : SMA  

Kalungguhan  : Sekdes Jambu  

7.  

 

Wasta            : Ali Amirullah  

Umur             : 37 taun  

Wandabaga    : lalaki  

Alamat           : Desa Cipamekar  

Atikan            : SMA  

Kalungguhan  : Kasi Pelayanan  

8. 

 

Wasta            : Yuyun Nurmayanti  

Umur             : 36 taun  

Wandabaga    : awéwé  

Alamat           : Désa Narimbang  

Atikan            : SMK  

Kalungguhan  : Kaur Tata Usaha dan 

Umum 

No.  Idéntitas Réspondén 

9. 

 

Wasta            : Ukup Hidayat  

Umur             : 31 taun  

Wandabaga    : lalaki  

Alamat           : Désa Narimbang  

Atikan            : SLTA  

Kalungguhan  : Sekertaris Désa 

Narimbang 

10. 

 

Wasta            : Wawan Suwanda    

Umur             : 37 taun  

Wandabaga    : lalaki 

Alamat           : Cibeureuyeuh 

Atikan            : SMK   

Kalungguhan  : Sekdes Désa 

Cibeureuyeuh  

11. 

 

Wasta            : Deni Hidayat  

Umur             : 25 taun  

Wandabaga    : lalaki  

Alamat           : Désa Padaasih  

Atikan            : SMK-PPN Tanjung 

Sari 

Kalungguhan  : Kawil I Désa 

Padaasih  

12.  

 

Wasta            : Faisal Agnia  

Umur             : 25 taun  

Wandabaga    : lalaki  

Alamat           : Désa Karanglayung 

Atikan            : S1  

Kalungguhan  : Kesra 

(Kesejahteraan) 

 

 

3.4.2 Waktu Panalungtikan   

Panalungtikan dilakukeun salila sabulan, nyaéta ti tanggal 1 Desember 2019 

nepi ka tanggal 31 Desesmber 2019. 

3.5 Téhnik Ngumpulkeun Data 

    Téhnik nu digunakeun pikeun ngumpulkeun data dina ieu panalungtikan 

nyaéta téhnik studi pustaka, observasi, wawancara jeung dokumentasi.  

1) Téhnik studi pustaka  

Téhnik ieu digunakeun pikeun ngumpulkeun bahan tulisan dina néangan 

jeung nangtukeun dasar-dasar tiori nu aya patalina jeung ieu panalungtikan. 

2) Téhnik Observasi  

Téhnik observasi digunakeun pikeun néangan sarta ngumpulkeun data atawa 

informasi nu lengkep jeung akurat ku cara langsung ka lapangan.  

3) Téhnik wawancara terbuka  

Téhnik wawancara digunakeun pikeun néangan data atawa informasi 

ngaliwatan lisan ti informan. Réspondén dina ieu panalungtikan nya éta tokoh 

masarakat, sesepuh, aparat pamaréntah jeung kuncén nu nyaho kana kasang 

tukang sasakala ngaran lembur nu aya di Kecamatan Conggéang.  

4) Dokuméntasi  

Téhnik dokumentasi digunakeun pikeun meunangkeun data atawa informasi 

nu mangrupa poto atawa hal naon waé pikeun ngarojong kana panalungtikan 

sakaligus ngajadikeun bukti yén panalungtikan bener-bener dilaksanakeun.  

 

3.6 Instrumen Panalungtikan  

Instrumén panalungtikan nyaéta pakakas atawa fasilitas nu digunakeun dina 

ngumpulkeun data sangkan pagawéan leuwih gampang jeung hasilna leuwih hadé, 

dina hartian bisa leuwih taliti, lengkep jeung sistematis nu ngajadikeun data 

leuwih gampang diolah (Arikunto, 2013, kc. 203).  

 Instrumén nu dipaké dina ieu panalungtikan nyaéta:  

a) alat rékam nu digunakeun pikeun ngumpulkeun data ngeunaan sasakala 

ngaran lembur di Kecamatan Conggéang;  

b) kaméra pikeun ngadokuméntasikeun hal-hal nu aya patalina jeung 

panalungtikan; 

c) kartu wawancara pikeun idéntitas informan 

Tabél 3. 5 

Data Narasumber 

 

Data Narasumber 

Wasta  

Umur  

Wandabaga  

Alamat  

Atikan  

Kalungguhan  

 

Daftar patalékan mangrupa hal naon waé nu rék dijadikeun patalékan dina ieu 

panalungtikan. Aya sabararaha patalékan nu diarahkeun kana udagan anu geus 

disusun saacanna.  

1. Kumaha sajarah ieu désa? Ti iraha aya ieu désa? 

2. Naha ieu désa pernah ganti ngaran atawa hasil tina pamekaran? 

3. Naon harti ngaran ieu désa? 

4. Ti iraha ieu désa dibéré éta ngaran? 

5. Saha nu mimiti méré ieu ngaran?  

6. Kumaha kasang tukang ngaran ieu lembur? 

7. Naha aya carita nu ngarojong kana ngaran ieu lembur?   

8. Naha aya pangaruh tina kondisi géografis atawa budaya kana ngaran ieu 

désa?  

9. Naha aya bukti sajarah nu ngarojong kana ngaran lembur? 

10. Ti saha kénging ieu carita? 

11. Apal teu kana leunjeuran caritana? 

12. Naha loba masarakat anu apal kana carita ieu? 

 

3.7 Téhnik Ngolah Data  

Téhnik ngolah jeung nganalisis data ieu panalungtikan téh katitén saperti ieu 

di hadap.  

1. Ngumpulkeun informasi anu geus kacangking ngaliwatan studi pustaka, 

observasi, wawancara, jeung dokumentasi.  

2.  Ngelompokkeun ngaran-ngaran tempat dumasar kana tilu aspék (fisikal, 

sosial, jeung kultural). 

3. Ngadéskripsikeun unggal ngaran tempat.  

4. Nyieun kacindekan  tina unggal data nu geus kapaluruh.  

 

 

 


